
KHUTBAH JUMAAT 
 

“RAMADAN BULAN AL-QURAN” 
(14 Mac 2025M/ 13 Ramadan 1446H) 

___________________________________________________________________________________________________________________________ 
 

 لَزَـْنأَوَ ،امًـيْرِكَ ارًجْأَ نِاضَمَرَ مِايَصِلِ لَعَجَ يذَِّلا هِلّٰـلِ دُمْحَـلْاَ ،هِلّٰـلِ دُمْحَـلْاَ
 ،هُلَ كَيْرِشَ لاَ هُدَحْوَ هُلّٰـلا َّلاإِ هَـٰلَإِ لاَ نْأَ دُهَشْأَ .امًيْظِعَ Lًاتَكِ نَاءَرْقُلْا هِيْفِ
  .امًيْحِرَ افًوؤُرَ ينَْنِمِؤْمُـلLِْ نَاكَ ،هُلُوْسُرَوَ هُدُبْعَ ادًَّمحَـمُ Xَدَيِّسَ َّنأَ دُهَشْأَوَ
 .ايرًْثِكَ امًيْلِسْتَ مْلِّسَوَ هِبِحْصَوَ هِلِآ ىلَعَوَ دٍَّمحَـمُ Xَدِيِّسَ ىلَعَ لِّصَ َّمهُلّٰـلاَ
 مْتُـْنأَوَ َّلاإِ َّنتُوْتمَُ لاَوَ هِتِاقَـُت َّقحَ هَلّٰـلا اوْقَُّـتاِ ،هِلّٰـلا دَابَعِ ايَـَف ،دُعْـَب اَّمأَ
 .نَوْمُلِسْمُ

 

Kaum muslimin yang dirahmati Allah, 
Marilah kita bersama-sama meningkatkan ketaqwaan kepada Allah 

subhanahu wata’ala dengan menunaikan segala perintah-Nya dan 

meninggalkan segala larangan-Nya. Semoga kita beroleh kejayaan, 
kebahagiaan dan keselamatan di dunia dan di akhirat.  
 

Khatib mengingatkan para jemaah agar memberikan sepenuh 

perhatian kepada khutbah yang disampaikan. Hindarkan diri 

daripada melakukan perbuatan yang boleh menghilangkan pahala 

Jumaat seperti berbual-bual, menggunakan telefon dan sebagainya. 

Bersempena dengan sambutan Nuzul al-Quran pada 17 Ramadan 

yang akan datang, maka pada hari ini, khatib akan membicarakan 

khutbah yang bertajuk: “Ramadan Bulan al-Quran”. 

Kaum muslimin yang dirahmati Allah, 
Al-Quran mempunyai kaitan yang sangat rapat dengan Ramadan. 

Hal ini tergambar melalui firman Allah subhanahu wata'ala dalam 

Surah al-Qadr, ayat 1: 

 )١( رِدْقَلْٱ ةِلَْـيلَ فىِ هُـٰنَلْزَنأَ Xَّٓإِ

Maksudnya: Sesungguhnya, Kami telah menurunkan (al-Quran) ini 

pada Malam Lailatul-Qadar. 
 

Imam Ibnu Katsir rahimahullah menjelaskan dalam kitabnya Tafsir 

al-Quran al-Azim bahawa al-Quran diturunkan pada malam al-

Qadar. Malam al-Qadar itu berlaku pada bulan Ramadan. Beliau 

kemudiannya menukilkan daripada Abdullah bin Abbas radiallahu 

anhuma bahawa Allah subhanahu wata'ala telah menurunkan al-

Quran secara sekaligus daripada Lauh al-Mahfuz ke Bait al-Izzah di 

langit dunia. Kemudian turun secara beransur-ansur ke atas 

Rasulullah sallallahu alaihi wasallam sesuai dengan peristiwa-

peristiwa yang berlaku selama 23 tahun. Dalam kitab Lato'if al-

Ma'arif, Ibnu Rajab al-Hanbali rahimahullah menukilkan daripada 

Ubaid bin Umair rahimahullah bahawa bermula penurunan al-Quran 

ke atas Nabi sallallahu alaihi wasallam adalah pada bulan Ramadan. 
 

Hubungan yang istimewa antara al-Quran dengan Ramadan juga 

dijelaskan melalui hadis daripada Abdullah bin Abbas radiallahu 

anhuma yang berbunyi: 

 امَ دُوَجْأَ نَاكَوَ سِاَّنلا دَوَجْأَ مََّلسَوَ هِيْلَعَُ qَّا ىَّلصَ qَِّا لُوسُرَ نَاكَ ((
 نَاضَمَرَ نْمِ ةٍلَْـيلَ لِّكُ فيِ هُاقَلْـَي نَاكَوَ لُيبرِْجِ هُاقَلْـَي ينَحِ نَاضَمَرَ فيِ نُوكُيَ
 حِيرِّلا نْمِ يرِْلخLَِْ دُوَجْأَ مََّلسَوَ هِيْلَعَُ qَّا ىَّلصَ qَِّا لُوسُرَلَـَف نَآرْقُلْا هُسُرِادَيُـَف
 )) ةِلَسَرْمُلْا

Maksudnya: Rasulullah sallallahu alaihi wasallam adalah orang 

yang paling pemurah. Baginda lebih pemurah lagi pada bulan 

Ramadan ketika Jibril menemuinya. Dan Jibril menemuinya pada 

setiap malam bulan Ramadan untuk bertadarus al-Qur`an 

dengannya. Baginda sallallahu alaihi wasallam pada ketika itu lebih 

pemurah dalam memberi kebaikan berbanding dengan angin yang 

berhembus. 
(Hadis riwayat Imam al-Bukhari) 

 

Imam Ibnu Hajar al-Asqalani rahimahullah ketika mengulas berkaitan 

hadis ini dalam kitabnya Fath al-Bari menyatakan bahawa pada 

hadis tadi ada galakan untuk menziarahi orang yang soleh dan orang 

yang suka melakukan kebaikan, malah dilakukan dengan kerap jika 

tidak mengganggu mereka, memperbanyakkan bacaan al-Quran 

dalam Ramadan dan ia adalah amalan yang paling utama 

berbanding dengan segala zikir dari segi jika zikir itu lebih utama atau 

menyamai keutamaannya, sudah tentu akan dilakukan oleh Nabi 

sallallahu alaihi wasallam dan Jibril alaihissalam. 
 

Pada masa yang sama, kita sentiasa diingatkan bahawa al-Quran 

merupakan satu petunjuk, pengajaran dan kasih sayang Allah 

subhanahu wata'ala buat mereka yang beriman. Firman Allah 

subhanahu wata'ala dalam surah Yunus, ayat 57: 

 رِودُُّصلٱ فىِ امَلِّ ءٌآفَشِوَ مْكُبَِّّر نمِّ ةٌظَعِوَّْم مكُتْءَآجَ دْقَ سُاَّنلٱ اهَُّـيأَـٰٓيَ
 )٥٧( ينَنِمِؤْمُلْلِّ ةٌحمَْرَوَ ىدًهُوَ

 

Maksudnya: Wahai umat manusia! Sesungguhnya telah datang 

kepada kamu al-Quran yang menjadi nasihat pengajaran dari Tuhan 

kamu, dan yang menjadi penawar bagi penyakit-penyakit batin yang 

ada di dalam dada kamu, dan juga menjadi hidayah petunjuk untuk 

keselamatan, serta membawa rahmat bagi orang yang beriman. 
 

Ayat ini menunjukkan kepada kita bahawa terdapat pelbagai 

kelebihan al-Quran. al-Quran bukan sahaja panduan kehidupan 

insan, malah penawar bagi segala penyakit di dalam hati seperti 

keraguan, keresahan, hasad dengki dan takabbur. Menerusi 

pembacaan dan penghayatan al-Quran, hati kita akan menjadi bersih 
dan kembali bersinar. Kerana hati itu apabila dikotori dengan dosa 

dan kesilapan, maka ia memerlukan kepada usaha untuk 

menyucikan ia semula. Maka perbanyakkanlah bacaan al-Quran 

dalam bulan ini agar hati kita sentiasa dalam keadaan tenang, suci 

dan murni. 
 

Selain itu, al-Quran juga tidak hanya membawa kebaikan serta 

manfaat kepada kita di dunia ini, bahkan juga di akhirat kelak. Di 

akhirat, al-Quran akan menjadi syafaat bagi mereka yang sentiasa 

membacanya. Daripada Abu Umamah al-Bahili radiallahu anhu 

bahawa beliau telah mendengar Rasulullah sallallahu alaihi 

wasallam bersabda: 

 )) ... هِبِاحَصْلأَِ اعًيفِشَ ةِمَايَقِلْا مَوْـَي تيَِْ� هَُّنإِفَ نَآرْقُلْا اوءُرَـْقاِ ((

Maksudnya: Bacalah al-Quran, kerana sesungguhnya al-Quran 

akan datang pada Hari Kiamat sebagai pemberi syafaat bagi para 

pembacanya.  
(Hadis riwayat Imam Muslim) 

 

Kaum muslimin yang dirahmati Allah, 
Sebagai seorang Mukmin, adalah sangat penting bagi kita untuk 

berusaha mendekatkan diri kepada al-Quran. Bukan sekadar 

membacanya, malah menghayati dan juga mengamalkan isi 

kandungannya. Inilah contoh teladan yang dipaparkan oleh Nabi 

Muhammad sallallahu alaihi wasallam kepada umatnya. Apabila 

Aisyah radiallahu anha ditanya berkenaan akhlak Baginda sallallahu 

alaihi wasallam, maka beliau menjelaskan bahawa akhlak Nabi 

sallallahu alaihi wasallam adalah al-Quran.  
 

Sesungguhnya, segala tingkah laku, percakapan mahupun amalan 

Baginda sallallahu alaihi wasallam, semuanya berdasarkan al-

Quran. Ini seharusnya merupakan pekerti setiap individu Mukmin. 

Bahkan seharusnya kita memiliki hubungan yang dekat dengan 

alQuran. 
 

Maka marilah kita memulakan langkah-langkah kecil untuk membina 

hubungan dengan kitab suci al-Quran. Bagi yang belum pandai 

membaca, tanamkan tekad untuk mula belajar membacanya. Yang 



 6 

sudah pandai membaca, berusahalah untuk menghayati dan 

memahami isi kandungan al-Quran kerana kitab ini memberikan 

panduan serta pedoman bagi diri kita dalam mengharungi segala 

rintangan kehidupan yang mendatang. Padanya terkandung 

peringatan buat diri kita.  
 

Dalam usaha kita untuk membaca dan menghayati al-Quran, 
mahupun mana-mana teks agama, memerlukan kepada guru yang 

memberi panduan. Guru yang dipercayai dan bertauliah. Sebabnya, 

memahami al-Quran secara tekstual sahaja, tanpa bimbingan 

seorang guru yang alim dalam ilmu al-Quran, boleh mengakibatkan 

seseorang individu itu terkeliru, lalu mengakibatkan salah faham 

berkaitan maksudnya. Selain itu, kegagalan seseorang 

menghubungkaitkan al-Quran ataupun teks-teks agama dengan 

kehidupan semasa akan membuatkannya rasa janggal dan was-was 

pada setiap penyesuaian yang dilakukan. 
 

Justeru, penting bagi kita untuk memahami teks agama dengan cara 

yang benar dan tepat, iaitu dengan merujuk kepada mereka yang ahli 

dengannya. 
 

Kaum muslimin yang berbahagia, 
Pada bulan Ramadan yang penuh dengan keberkatan ini, marilah 

kita menanamkan niat untuk berusaha memahami serta menghayati 

al-Quran. Marilah juga kita manfaatkan peluang pada bulan ini 

sebaiknya dengan kita beribadah bersama keluarga, antaranya 

berjemaah melaksanakan solat terawih, membaca al-Quran dan 

melaksanakan amalan ibadah yang lain. 

Tingkatkan semangat untuk terus mempelajari dan mendalami al-

Quran dan ilmu agama. Mudah-mudahan kita terus diberikan 

kemudahan oleh Allah subhanahu warta'ala untuk membaca dan 

memahami al-Quran dengan baik, dan mampu membawa diri kita 

dan masyarakat ke arah kebaikan di dunia dan juga di akhirat. Amin 

Ya Rabbal ‘Alamin. 
 

Kaum muslimin yang dirahmati Allah, 
Mengakhiri khutbah pada hari Jumaat yang mulia ini, khatib ingin 

membuat beberapa rumusan: 
 

Pertama: Al-Quran mempunyai hubungan yang rapat dengan 

Ramadan kerana penurunannya secara sekaligus dari Lauh Mahfuz 

ke langit dunia, dan seterusnya secara beransur-ansur kepada Nabi 

Muhammad sallallahu alaihi wasallam berlaku pada bulan Ramadan. 
 

Kedua: Umat Islam hendaklah berusaha untuk mempelajari dan 

memperbanyakkan bacaan al-Quran terutamanya pada bulan 

Ramadan. 
 

Ketiga: Umat Islam hendaklah berusaha memahami dan 

menghayati al-Quran dengan merujuk kepada mereka yang ahli 

dengannya. 
 

Marilah kita bersama-sama menghayati firman Allah subhanahu 

wata’ala dalam surah ad-Dukhan, ayat 3: 

 .مِيْحَِّرلا نِــٰـحمََّْرلا اللهِ مِسْبِ .مِيْجَِّرلا نِاطَيَّْشلا نَمِ ِ+ِ( ذُوْعُاَ
 )٣( نَيرِذِنمُ اَّنكُ Xَّإِ ۚ ةٍكَرَـٰبَُّم ةٍلَْـيلَ فىِ هُـٰنَلْزَنأَ Xَّٓإِ

 

Maksudnya: Sesungguhnya Kami telah menurunkan al-Quran itu 

pada malam yang berkat; (Kami berbuat demikian) kerana 

sesungguhnya Kami sentiasa memberi peringatan dan amaran 

(jangan hamba-hamba Kami ditimpa azab). 

Lََتَِ�لآا نَمِ هِيْفِ امَـبِ مْكَُّ�إِوَ نىِعَفَـَنوَ ،مِيْظِعَلْا نِآءَرْقُلْا فىِ مْكُلَوَ لىِ اللهُ كَر 
 لُوْـُقأَ .مُيْلِعَلْا عُيْمَِّسلا وَهُ هَُّنإِ ،هُتَوَلاَتِ مْكُنْمِوَ نىِّْمِ لََّبقَـَتوَ ،مِيْكِحَـلْا رِكْذِّلاوَ
 ينَْمِلِسْمُلْا رِئِاسَلِوَ ،مْكُلَوَ لىِ مَيْظِعَلْا اللهَ رُفِغْـَتسْأَوَ ،اذَـٰهَ لىِوْـَق
 .مُيْحَِّرلا رُوْفُغَلْا وَهُ هَُّنإِ هُوْرُفِغْـَتسْافَ ،تِانَمِؤْمُلْاوَ ينَْنِمِؤْمُلْاوَ ،تِامَلِسْمُلْاوَ

KHUTBAH JUMAAT KEDUA 
_____________________________________________________________ ______________________________________________________________ 

 

 لاَ هُدَحْوَ اللهُ َّلاإِ هَــٰـلَإِ لاَ نْأَ دُهَشْأَ .رَمَأَ امَكَ ايرًثِكَ ادًحمَْ ِِّٰ+ دُمْحَـلْاَ .ِِّٰ+ دُمْحَـلْاَ
 كْرRَِوَ مْلِّسَوَ لِّصَ َّمهُلّٰلاَ .هُلُوْسُرَوَ هُدُبْعَ ادًَّمحَـمُ Iَدَيِّسَ َّنأَ دُهَشْأَوَ ،هُلَ كَيْرِشَ
 اوقَُّـتاِ ،اللهِ دَابَعِ ايَـَف ،دُعْـَب اَّمأَ .ينَْعِجمَْأَ هِبِاحَصْأَوَ هِلِأٰ ىٰلَعَوَ دٍَّمحَـمُ Iَدِيِّسَ ىٰلَعَ

 .نَوْحُلِفْـُت مْكَُّلعَلَ هِتِاقَـُت َّقحَ اللهَ
Kaum muslimin yang dirahmati Allah, 
Bersempena dengan Ramadan ini, marilah kita terus 

mengimarahkan masjid dan surau dengan menunaikan solat fardu 

dan solat sunat tarawih serta witir secara berjemaah. Pada masa 

yang sama, pastikan juadah berbuka kita dan rezeki yang kita 

peroleh adalah daripada sumber yang halal lagi baik. Suburkanlah 

rasa hormat dan taat kepada para pemimpin serta kasih sayang 

sesama masyarakat. Perkukuhkanlah perpaduan ummah demi 

kestabilan, kemakmuran dan keharmonian masyarakat di Sarawak.  
 

Pada hari yang mulia ini juga, marilah kita memperbanyakkan 

selawat ke atas Nabi Muhammad sallallahu alaihi wasallam seperti 

yang diperintahkan oleh Allah subhanahu wata'ala dalam Surah al-

Ahzab, ayat 56: 

 :لىَٰاعَـَت اللهُ لَاقَ
 اومُلِّسَوَ هِيْلَعَ اوُّلصَ اونُمَآ نَيذَِّلا اهَُّـيأَ lَ بيَِِّّنلا ىلَعَ نَوُّلصَيُ هُتَكَئِلاَمَوَ ََّ+ا َّنإِ
 امًيلِسْتَ

 ىٰلَعَ تَيَّْلصَ امَكَ ،دٍَّمحَـمُ Iَدِيِّسَ لِأٰ ىٰلَعَوَ دٍَّمحَـمُ Iَدِيِّسَ ىٰلَعَ لِّصَ َّمهُلّٰلاَ
 لِأٰ ىٰلَعَوَ دٍَّمحَـمُ Iَدِيِّسَ ىٰلَعَ كْرRَِوَ ،مَيْهِارَـْبإِ Iَدِيِّسَ لِأٰ ىٰلَعَوَ مَيْهِارَـْبإِ Iَدِيِّسَ
 فيِْ ،مَيْهِارَـْبإِ Iَدِيِّسَ لِأٰ ىٰلَعَوَ مَيْهِارَـْبإِ Iَدِيِّسَ ىٰلَعَ تَكْرRََ امَكَ ،دٍَّمحَـمُ Iَدِيِّسَ
 .دٌيْجِـمَ دٌيْحمَِ كََّنإِ ،ينَْمِلَاعَلْا
 نَامَثْعُوَ رَمَعُوَ رٍكْبَ بيِْأَ انَتِادَاسَ ،ينَْيِّدِهْمَلْا نَيْدِشِاَّرلا ءِافَلَخُـلْا نِعَ َّمهَُّللا ضَرْاوَ
 .نِيْدِّلا مِوْـَي لىَإِ نٍاسَحْإِـبِ مْهُـلَ ينَْعِبِاَّتلاوَ ةِبَاحََّصلا نِعَوَ ،يٍّلِعَوَ
 مْهُْـنمِ ءِآيَحْلأَاْ تِانَمِؤْمُلْاوَ ينَْنِمِؤْمُلْاوَ تِامَلِسْمُلْاوَ ينَْمِلِسْمُلْلِ رْفِغْا َّمهُلّٰلاَ
 .تِاجَاحَـلْا يَضِاقَ lَوَ تِاوَعََّدلا بُيْجِـمُ بٌيْرِقَ عٌيْسمَِ كََّنإِ .تِاوَمْلأَْاوَ

Ya Allah! Bantulah saudara-saudara kami di mana sahaja mereka 

berada, khususnya di negara Palestin. Kurniakanlah kepada mereka 

perlindungan, keselamatan, keamanan, keselesaan dan 

kemenangan dalam menghadapi musuh yang sentiasa menganggu 

mereka. Angkatkanlah dan hilangkanlah daripada mereka bala 

bencana, kesedihan, peperangan dan permusuhan dengan limpah 

rahmat-Mu, Tuhan yang Maha Rahmat.  
 

Ya Allah, ampunilah dosa-dosa dan kesalahan kami, ibu bapa kami, 

ahli keluarga dan guru-guru kami. Limpahkanlah kesejahteraan, 

kedamaian dan kebahagiaan kepada kami semua dalam kehidupan 

di dunia dan di akhirat. 
 

Ya Allah, Ya Rahman, Ya Rahim! Berikanlah taufiq dan hidayat-Mu 

kepada kami semua dan juga kepada pemimpin-pemimpin Negara 

kami, khasnya kepada Seri Paduka Baginda Yang di-Pertuan Agong 

Malaysia, dan juga pemimpin-pemimpin Islam negeri kami, 

khususnya Tuan Yang Terutama Yang di-Pertua Negeri Sarawak. 
 

Ya Allah, hindarkanlah kami daripada melakukan rasuah dan sifat 

terkeji yang menyeleweng daripada peraturan dan undang-undang 

negara. Jauhilah kami dan keturunan kami daripada 

penyalahgunaan dadah. Jadikanlah kami ummah yang berkualiti, 
berintegriti serta cemerlang demi mencapai negara yang aman dan 

makmur serta mendapat perlindungan-Mu, ya Allah.  
 

Ya Allah, Ya Dzal Jalali Wal Ikram! Ya Allah, kukuhkanlah perpaduan 

dan kesatuan kami dengan pegangan Ahli Sunnah Wal Jamaah 

dalam seluruh nilai kehidupan kami. Limpahkanlah ke atas kami 

nikmat keselamatan, kesihatan dan keafiatan serta hindarilah kami 

daripada segala wabak penyakit dan kesempitan hidup. 
 

Kurniakanlah kecemerlangan pendidikan anak-anak kami dalam apa 

sahaja bidang yang mereka ceburi. Tambahkanlah ilmu yang 

bermanfaat kepada mereka, suburkanlah jiwa mereka dengan 

akhlak yang mulia dan terpuji, Jadikanlah anak-anak kami pemimpin 

dalam kalangan orang yang bertakwa. 

 lَ ينْمِأٰ ،ينْمِأٰ .رِاَّنلا بَاذَعَ انَقِوَ ةًنَسَحَ ةِرَخِلآاْ فيِوَ ةًنَسَحَ ايَـْنُّدلا فيِ انَتِأٰ آنََّـبرَ
 .ينَْمِلَاعَلْا َّبرَ
 نِعَ ىٰهَْـنـَيوَ بىَٰرْقُلْا يذِ ءِآتَيإِوَ .نِاسَحْلإِاْوَ لِدْعَلRِْ رُمَُْ� اللهَ َّنإِ .اللهِ دَابَعِ
 مَيْظِعَلْا اللهَ اورُكُذْافَ .نَوْرَُّكذَتَ مْكَُّلعَلَ مْكُظُعِيَ .يِغْـَبلْاوَ رِكَنْمُلْاوَ ءِآشَحْفَلْا

 اللهِ رُكْذِلَوَ .مْكُطِعْـُي هِلِضْفَ نْمِ هُوْـلُأَسْاوَ .مْكُدْزِيَ هِمِعَنِ ىٰلَعَ هُوْرُكُشْاوَ .مْكُرْكُذْيَ
 .ةِلاََّصلا اومُيْقِأَ .نَوعُـَنصْتَ امَ مُلَعْـَي اللهُوَ .برَُكْأَ


